დანართი №16
,,გაფრენისწინა შემოწმების საკონტროლო ბარათში“ შესატანი საჰაერო ხომალდის შესამოწმებელი ზონები და  შევსების წესი
1. საჰაერო ხომალდის შემოწმება ხორციელდება ,,გაფრენისწინა შემოწმების საკონტროლო ბარათის’’ მიხედვით, რომელიც მოიცავს ამ პუნქტით გათვალისწინებულ ზონებს და ითვალისწინებს საჰაერო ხომალდის  როგორც ინტერიერის, ასევე ექსტერიერის გულდასმით შემოწმებას. შემოწმება უნდა მოიცავდეს ზონებს, რომლებიც ხელმისაწვდომია დამხმარე საშუალებების (ხელსაწყოების, გასაღებების, კიბეების ან სხვა) გამოყენების გარეშე. ეს ზონებია: 

ა) საბარგო თაროები (არსებობის შემთხვევაში);
ბ) სამზარეულოს კარადები, კონტეინერები, სანაგვე ურნები და ყველა სხვა შესანახი განყოფილება და ყველა ნაკვეთური, მათ შორის ეკიპაჟის ნივთებისათვის განკუთვნილი შესანახი სათავსები (არსებობის შემთხვევაში);
გ)საპირფარეშოები (არსებობის შემთხვევაში);
დ) არეები სავარძლის ქვეშ, სავარძლებს შორის, სავარძლებსა და კედელს შორის;
ე) სავარძლის საზურგის ჯიბეები;
ვ) სამაშველო ჟილეტების შესანახად განკუთვნილი სათავსები სრული მასშტაბით (არსებობის შემთხვევაში) – მოსალოდნელი მართლსაწინააღმდეგო ქმედობის შესახებ ინფორმაციის ან მუქარის მიღების შემთხვევაში, სხვა შემთხვევაში – 10%;
ზ) საფრენოსნო კაბინა – თუ უყურადღებოდ იქნა დატოვებული;
თ) სხ-ის საბარგო ნაკვეთურები (არსებობის შემთხვევაში);
ი) საბარგო ნაკვეთურებში განთავსებული საგნები (არსებობის შემთხვევაში);
კ) სხ-ის ტექნიკური პანელები;
ლ) შასის ნიშები.
2. გაფრენის წინ სხ-ის შემოწმებისას ,,გაფრენისწინა შემოწმების საკონტროლო ბარათი’’ ივსება ერთ ეგზემპლარად, ინახება გაფრენის აეროპორტში ავიაგადამზიდველთან ან მიწისზედა სამსახურის წარმომადგენელთან (აეროპორტში ავიაგადამზიდველის წარმომადგენლობის არარსებობის შემთხვევაში) ფრენის ხანგრძლივობის პერიოდით ან 24 საათის განმავლობაში (რომელიც უფრო ხანგრძლივია) და შეიცავს შემდეგ მონაცემებს:
ა) რეისის ნომერი;
ბ) დანიშნულების აეროპორტი;
გ) ბოლო გამოფრენის აეროპორტი;
დ) ინფორმაცია, განხორციელდა თუ არა სხ-ის გაფრენისწინა შემოწმება;
ე) შემოწმების ჩატარების თარიღი;
ვ) იმ პიროვნების სახელი, გვარი და ხელმოწერა, რომელიც პასუხისმგებელია შემოწმების ჩატარებაზე.
3. ,,გაფრენისწინა შემოწმების საკონტროლო ბარათი“ შედგენილი უნდა იქნეს ინგლისურ ენაზე. 

